
ABSTRAK 

Melalui pengamatan dan pengalaman penyelidik, aspek inovasi dalam penghasilan karya 

arca kreatif Malaysia kurang diberi perhatian. Kajian ini diharap menjadi rujukan kepada 

para pelajar Program Seni Halus, pengkarya Seni Arca, pengiat-pengiat seni tanah air, ahli-

ahli akademik jurusan seni, dan memberi sumbangan kepada perkembangan seni arca tanah 

air. Penyelidik juga dapat menghasilkan karya seni arca kreatif dan kontemporari serta 

mengembangkan lagi definisi seni arca bagi mempelbagaikan kaedah penghasilan seni 

arca. Permasalahan yang timbul adalah terlalu sukar untuk mencari karya-karya arca 

tempatan yang menggunakan bahan gangsa dan aluminium untuk dijadikan rujukan. Selain 

itu tiada buku atau rujukan yang dihasilkan dalam Bahasa Malaysia untuk dijadikan 

panduan, turut menyukarkan penghasilan karya daripada bahan ini secara lebih sempurna. 

Karya-karya tuangan logam, yang dihasilkan oleh pengarca tempatan seperti gangsa dan 

bahan logam lain sukar ditemui. Apabila merujuk kepada karya gangsa sahaja, pastinya 

artis luar negara sebagai rujukan. Penyelidik berpendapat bahawa pengkarya tempatan juga 

mampu untuk bersaing dengan nama-nama besar luar negara dengan adanya pendedahan 

tentang teknologi tertentu, sebagai contoh, kaedah serta teknik tuangan logam. Juga tidak 

banyak buku teknikal tentang arca tuangan logam di Malaysia, kebanyakan buku-buku 

yang digunakan adalah diimport dari luar negara. Tetapi ianya agak sukar untuk difahami. 

Bagi pengamatan penyelidik, di samping buku-buku rujukan adalah penting, orang yang 

mempunyai pengalaman didalam bidang ini juga penting untuk dijadikan sebagai panduan 

dan tunjuk ajar secara praktikal. Pengalaman itu amat penting kerana setiap permasalahan 

yang timbul di sepanjang proses ini dapat diatasi sehingga selesai. 

